
Бекітілген бесжылдық жоспар
Самарда қолға алынған жұмыстармен танысқан соң аймақ 

басшысы Нұрымбет Сақтағанов Күршім ауданына аял-
дады. Бұл өңірдің әлеуметтік-экономикалық даму барысын 
саралап, бірнеше сала бойынша не істелінгенін көрді. Жер-
гілікті әкімдік жол, коммуналдық инфрақұрылым, туризм, 
білім беру мен спорт салаларындағы жұмыстарды баяндап, 
әрі қарай халықпен кездесу өтті.

аясында Күршімде Қиын-Керішті абаттандыру арқылы туристерді тартпақ

Берешекті бекер төлемей жүр
Алтай ауданына қарасты қала тұрғындары жылу және су-

мен жабдықтау компаниясына 260 миллион теңге қарыз. 
Берешек уақтылы өтелмесе, жылыту маусымының өтуіне 
қауіп төнуі мүмкін.

260 млн теңге өтелмесе, Алтай қаласы тұрғындары жылусыз қалуы мүмкін

"Тепловодцентраль" КММ әкім
шілігі мәліметінше, аталған көлем
дегі берешекке осы жылдағы есеп-
шоттар да кірген. Сонымен қатар 
кәсіпорынның алдағы жылыту мау
сымына қажетті көмір мен электр 
энергиясын қоса алғанда, жеткізу
шілерге тауарлар, жұмыстар мен 
қызметтер үшін төленбеген шотта-
ры жиналған.

Кәсіпорын өкілдері тұрғындар 
мен жеке кәсіпкерлердің комму
налдық қызметтер бойынша қары

зын уақтылы өтеу маңызды екенін 
атап өтті.

– Төлемдердің кешіктірілуі ком
панияның банк шоттарына тыйым 
салынуына әкелуі мүмкін. Бұл қар
жылық операциялар мен жеткі
зушілермен есеп айырысуды 
тоқтатып, нәтижесінде жылыту мау
сымының бұзылуына себеп болуы 
ықтимал. Осыған байланысты тұр
ғындар мен жеке кәсіпкерлерді қа
рыздарын мүмкіндігінше тез арада 
өтеуге шақырамыз, – деді "Тепло-

водцентраль" КММ әкімшілігі.
Айта кетейік, тамыз айының со

ңында Үкімет отырысында Пре-
мьер-министр Олжас Бектенов 
жылыту маусымына дайындық жұ
мыстарын жеделдетуді тапсырған 
болатын. Әсіресе елдің солтүстік 
және шығыс өңірлеріне ерекше на-
зар аударылды.

– Халыққа және коммуналдық 
қызмет көрсету саласына көмірді 
уақтылы жеткізуді қамтамасыз ету 
мәселесін ерекше атап өткім ке
леді. Көмір өндіруден бастап, оны 
халыққа сатуға дейінгі бүкіл же
ткізу процесін қатаң бақылау қажет. 
Аймақтардағы жеткізудің үзілуіне, 
бағаның негізсіз өсуі мен дүрбелең
ге жол бермеуіміз керек, – деген бо-

латын Бектенов.
Сонымен қатар премьер-министр 

көмірмен жабдықтау процесіне қа
тысушылардың барлығына қол
даныстағы цифрлық платформа 
арқылы жұмысты ұйымдастыруды 

тапсырды.
Әкімдіктерге жылыту маусымына 

дайындық барысында туындаған 
мәселелерді жедел шешу міндет-
телді.

Жанерке САДЫҚ

Қайта жаңғыртылған 
қазандықтар

Біз барғанда ауданның 2026-2030 
жылдарға арналған даму жоспары 
бекітілгені туралы ақпарат айтыл-
ды. Құжатта ауыл шаруашылығы, 
тау-кен өнеркәсібі, шағын және 
орта бизнес пен туризмді дамытуға 
басымдық берілген. Мәлім болған-
дай, биыл ауданда 31 шақырым 
жол мен көшеге орташа жөндеу 
жүргізіліп жатыр. Ал Күршім ауы-
лында сумен жабдықтау жүйесін 
жаңғырту жобасы іске асырылып 
жатыр. Жоба аясында 115,2 ша
қырым су құбыры желісін реконс
трукциялау жоспарланған. Бүгінде 
оның 74,9 шақырымы, яғни 65 
пайызы төселді. Ауданның жылу-
мен қамту жүйесінде де жаңғырту 
жұмыстары жүргізілуде. "Күршім" 
кәсіпорны қазандықтары негізгі 
жүктемені атқарады. Жекелеген 
учаскелердің тозуына байланысты 
№5 қазандық реконструкцияланып, 

№3 қазандық пен ұзындығы 0,8 
шақырым жылу желісі жөнделіп жа-
тыр. Сонымен қатар №6 қазандық 
пен жылу желілерін реконструкция-
лау жобаларын іске асыру бастал-
ды.

Жалпы, ауданда 180 төсек-
орынға арналған алты туристік 
орналастыру нысаны тіркелген. Ту-

ристер үшін Қиын-Керіш шатқалы, 
Шекелмес мүйісі, Бұқтырма су қой
масы мен Зайсан көлінің жағалауы 
тартымды бағыттар қатарында.

–  Қиын-Керіш шатқалындағы 
туристік аумақты абаттандыру аяқ
талды. Мұнда демалушыларға 
арналған күркелер мен ақпараттық 
көрсеткіштер орнатылды. Жаңа 
инфрақұрылым нысанға баруды 
жайлы әрі қауіпсіз етуге бағыттал-
ған, – деді Нұрымбет Аманұлы.

Әкім Қиын-Керіштің туристік ау-
мағын одан әрі кешенді дамыту 
үшін инвестор тарту мәселесін 
пысықтауды тапсырды. Онымен 
жүздескен тұрғындар Күршім ауы-
лына кіреберістегі көпірдің жайын 
айтты. Тұрғындар нысан арқылы 
көліктердің тұрақты қатынауы оның 
беріктігіне әсер етуі мүмкін екенін 
айтып, техникалық жағдайын ар-
найы мамандардың қатысуымен 
тексеру қажеттігін жеткізді. Тұр
ғындардың алаңдауына өзен 
жағалауының шайылуы да себеп 

болып отырған көрінеді. Қазір су 
өзеннің бір жағалауын шайып, ар-
наны өзгертіп үлгерген. Жұрт бұл 
жағдай алдағы уақытта көпір кон-
струкциясына кері әсер етуі мүмкін 
деп дабыл қағып отыр. Нұрымбет 
Сақтағанов кездесу біткен соң 
көпірге арнайы барып, қандай 

күйде екенін көрді. Аймақ басшысы 
өзен арнасының зер салып, жауап-
ты мамандармен бірге нысанның 
техникалық ахуалын саралады.

– Көпір мен су арнасының 
жағдайын зерделеу үшін арнайы 
мамандарды жібереміз. Зерттеу 
нәтижесі белгілі болғаннан кейін 
тиісті шешім қабылданады, – деді 
Нұрымбет Сақтағанов.

Бірліктегі мектепке 
бардық

Сапар барысында Нұрымбет 
Сақтағанов Бірлік ауылындағы 
жаңа мектеп жұмысымен таныс
ты. Ауыл мектебінің тарихы 1962 
жылдан басталады. Алайда ескі 
ғимараттың заман талабына сай 
болмауына байланысты 2024 жылы 
жаңа мектеп құрылысы басталған. 
Құрылыс аяқталып, оқушылар 
өткен жылы 1 қыркүйектен бастап 
жаңа ғимаратта білім алып келеді. 
Қазір мектепте тоғыз сыныпта 37 
оқушы оқиды. Білім ошағында акт 
залы мен спорт залы бар.

– Ескі мектеп – киелі шаңырақ. 
Бұл жерде талай ұрпақ білім алып, 
тәлім-тәрбие көрді. Дегенмен 
ғимарат қазіргі заман талабына 
сай болмады. Сондықтан жаңа 
мектептің құрылысы басталып, за-
манауи білім ордасы бой көтерді, 
– деді мектеп директоры Ринат 
Нұрбек.

Мектеп басшысының айтуынша, 
соңғы уақытта ауылға бірнеше от-
басы қоныс аударды. Бұл алдағы 
уақытта оқушылар санының артуы-
на әсер етуі мүмкін.

Ал Күршім ауылында мектеп-
ке дейінгі тәрбие мен білім беруге 
арналған жаңа нысан ел игілігі-
не берілді. Бұған дейін шекара 
отрядының балабақшасы болған, 

кейін бірнеше жыл қараусыз 
қалған ғимарат қайта жаңғыр
тылып, күрделі жөндеуден өтті. 
Нәтижесінде мұнда "Дара бала" 
бөбекжай-балабақшасы ашыл
ды. Биыл 1 маусымда жұмысын 
бастаған жаңа мектепке дейінгі 
ұйым 140 балаға арналған. Қа
зір балабақшада 77 бүлдіршін 
тәрбиеленіп жатыр. Мұнда 1 
жастан 4 жасқа дейінгі балалар 
қабылданады. Бөбекжайда бала
лардың жан-жақты дамуына қа
жетті жағдай жасалған. Мекеме-
де логопед, психолог және дене 
тәрбиесі маманы жұмыс істейді. 
Сонымен қатар бүлдіршіндердің 
шығармашылық қабілетін да-
мытуға бағытталған би үйірмесі 
ұйымдастырылған. Балалар ден
саулығын нығайту мақсатында 
"тұзды шахта" кабинеті де жұмыс 
істейді. Нұрымбет Сақтағанов ба
лабақша ұжымымен кездесіп, 
мектепке дейінгі тәрбиенің бала 
қалыптасуындағы маңызына тоқ
талды.

– Бүлдіршіндер қызығушылығын 
арттыра отырып, саналы, тәрбиелі 
ұрпақ қалыптастырамыз. Баланың 
бойындағы көптеген жақсы қасиет 
мектепке дейінгі ұйымдарда қалып
тасады. Жауапкершілігі жоғары, са
налы ұрпақ тәрбиелеу – сіздердің 
қолдарыңыздағы үлкен міндет, – 
деді аймақ басшысы.

Сенім ұялатқан 
спортшылар

Балабақшада ата-аналарға да 
қолайлы жағдай қарастырылған. 
Мемлекеттік ваучер негізінде тәр
биеленетін балалардың ата-анала
ры айына 25 мың теңге төлейді. Ал 
коммерциялық келісімшарт негізін
дегі балалар үшін ай сайынғы тө

лем көлемі 40 мың теңгені құрайды. 
Мүмкіндігі шектеулі, аз қамтылған 
және көпбалалы отбасылардан 
шыққан балалар тегін тамақпен 
қамтамасыз етіледі.

Ары қарайғы бағыт Күршім ау
дандық көпсалалы балалар-жас
өспірімдер спорт мектебіне ойысты. 
Ол 1969 жылдан бері жұмыс істеп 
келеді. Бүгінде мұнда 850-ден астам 
бала спорттың 10 түрімен тұрақты 
айналысады. Олардың қатарында 
волейбол, футбол, шаңғы жарысы, 
жеңіл және ауыр атлетика, бокс, ер-
кін күрес, қазақ күресі, армрестлинг 
және жүзу бар. Спорт мектебінде 
29 жаттықтырушы-оқытушы еңбек 
етеді. Мекемеде 68 оқу-жаттығу 
тобы құрылған. Материалдық-
техникалық база үш негізгі нысаннан 
тұрады: 1980 жылы салынған спорт 
кешені, 2013 жылы пайдалануға 
берілген "Сарытау" стадионы және 
заманауи бассейн. Ұзындығы 25 
метр болатын бес жүзу жолағы бар 
бассейнде қазір 60 бала жүзумен 
айналысады. Облыс әкімі ауылдық 
жерлердегі балаларға спортпен ай
налысуға қолайлы жағдай жасау
дың маңыздылығын атап өтті.

– Біздің міндет – ауыл балала-
рына да қаладағыдай спортпен 
айналысуға мүмкіндік беру. Ол үшін 
қолда бар нысандарды тиімді пай
даланып қана қоймай, олардың ма
териалдық базасын тұрақты түрде 
жақсарту қажет, – деді Нұрымбет 
Сақтағанов.

Сапар соңында спорт нысанда
рын тиімді пайдалану, олардың 
қолжетімділігін арттыру бойынша 
жауапты тұлғаларға тапсырмалар 
берілді.

